Nafarroako Parlamentuko Mahaiak, 2017ko maiatzaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Tulebrasko eta Barillasko ikasleen garraioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko maiatzaren 22an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Cascanteko ikastetxe publikoan lanaldi jarraitua ezarriko da 2017-2018 ikasturterako, Hezkuntza Departamentuak emandako jarraibideak betez. 

Ikastetxe horretara Tulebras eta Barillas herrietatik hogei ikasle inguru joaten dira, Cascanteko Ikastetxe publikoari atxikita daudelako. 

Horien garraioaren ardura Hezkuntza Departamentuarena denez, honako galdera hauek aurkezten dira: 

Nola antolatuko du Hezkuntza Departamentuak Tulebrasko eta Barillasko ikasleen garraioa, Cascanteko ikastetxe publikoan ezarriko den lanaldi jarraituarekin bateragarri izan dadin? 

Departamentuaren ustez egokiena al da familiei ahobatezkotasuna eskatzea herrietara itzultzeko ordutegia ezartzerakoan? 

Departamentuaren ustez egokia al da nahikoa izatea familia bakar bat gainerakoekin bat ez etortzea, horiek guztiak baldintzatzeko, ikastetxean lanaldi jarraitua portzentaje jakin batzuen bidez ezarri dela ikusirik?

Nola bermatuko du Departamentuak gaur egun ematen den jantoki zerbitzua? 

Corellan, 2017ko maiatzaren 18an

Foru parlamentaria: Alberto Catalán Higueras

